
Аннoтация:  Мақолада  бугунги куннинг актуал масаласи бўлган энергия 

самарадор бино ва иншоотларни лойихалаш ва мавжуд биноларнинг 

конструкцияларини энерготежамкор конструкциялар билан алмаштириш 

усуллари келтириб ўтилган. 

RENOVATION OF ENERGY EFFICIENT BUILDINGS AND STRUCTURES 

 

Abstract: The article describes the methods of designing energy-efficient 

buildings and structures, which are a topical issue today, and the replacement of 

existing buildings with energy-efficient structures. 

Энерготежамкор бино ва иншоотларни капитал таъмирлаш, реконструкция 

қилиш ва модернизациялашда қуйма  темирбетон  алоҳида ўрин эгаллайди. 

Бунда аксарият ҳолларда ташқи таъсирлардан ҳимояланган жойларда ишлар 

олиб борилади, бу эса қуйма  темирбетонни қўллаш учун жуда қулай 

ҳисобланади. Капитал таъмирлаш, реконструкция қилишда қуйма  темирбетон  

қўлланилиши мехнат сарфи, вақт сарфи ва нархи бўйича ўзини тўлиқ  оқлайди.  

Йирик ўлчамли элементларни қўллаб ораёпмаларни алмаштириш 

схемалари 1-расмда келтирилган.[8] 

1-расм. Йирик ўлчамли конструкцияларни қўллаб ораёпмаларни 

алмаштириш схемаси: а-тўсинларни қолдириб ёки янги металл тўсинлар бўйича 

тўшамаларни ўрнатиш; б-тўшамаларни бурчак таянчларга ўрнатиш; в-худди 

шундай, ички панел деворларга ўрнатиш; 1-металл тўсин устидаги №10 бурчак; 

2-деворга ўрнатилган №10 бурчак; 3-металл қистирма; 4-девор панели; 5-пол. 

Пол кострукциялари уларнинг техник ҳолати  қониқарсиз бўлганда ёки 

ораёпмаларнинг конструкциялари қисман ёки тўлиқ алмаштириладиган 

ҳолларда алмаштирилади. Бундан  ташқари, бино қайта  режалаштириладиган 

ҳолларда ҳам поллар алмаштирилади.[3.4.5.6] 

Яшаш хоналари ва бошқа хоналарда намлик режими меъёрида бўлган 

ҳолларда лагалар устига ётқизилувчи тахта поллар қўлланилади. Пол остига 

лагалар 400-500мм масофада ўрнатилади. Бунда лагаларнинг қалинлиги 

таянчлар орасидаги масофага (оралиққа) боғлиқ бўлади: оралиқ 0,8-0,9м бўлса, 

лага қалинлиги 40мм,  1,0-1,1м да - 50мм ва 1,2-1,3м  бўлса-60мм олинади. 

Ёғоч лагалар металл ёки  темирбетон тўсинлар устига ўрнатилганда  улар 

орасига толь ёки рубероиддан гидроизоляцияловчи қистирма қўйилиши керак 

бўлади. 

Барча яшаш ва иш хоналарида лагалар устига пол ётқизилганда накатлар 

устига товуш изоляцияси учун тўкма кўзда тутилади. Агар пол плиталар устига  

ётқизилса, товуш изоляцияси учун лагалар остига қум қатлами тўкилади.[9] 

Санитария хоналарида тўсинли - накатли конструкцияларда махсус  

темирбетон плиталар устига пол ётқизилади ва албатта гидроизоляция қатлами 

кўзда тутилади. Санитария хоналарининг поллари сатҳи қўшни хоналарга 

нисбатан 20мм га паст бўлиши керак [10]. 

Том конструкцияларини алмаштириш. Биноларни реконструкция қилишда 

томлар бир неча ҳолатларда алмаштирилади: 

 - том ёпмасининг материалини замонавий материалларга алмаштириш 

(том тунукаси, рубероидларни шаҳарсозлик ва бошқа шароитларга кўра шифер, 

черепица ва б. материалларга алмаштириш). Бунда кўп холларда том қиялиги 

ўзгартирилади, ёғоч стропилалар кучайтирилади, сув тушириш тизими 

янгиланади ва ҳ. Айрим ҳолларда  нишабли ёғоч-тунука томлар нишабли 

темирбетон элементларга  алмаштирилади.[11.12] 

 

2-расм. Фуқаро биноларининг поллари конструкциялари: 

а-г-бўшлиқли плиталар ва тўсинлар устига ётқизилган тўшамалар асос 

бўлиб хизмат қилувчи поллар; д,е- ораёпма тўсинлари устига ётқизилувчи 

поллар; ж,з-санитария хоналариниг поллари; и,к,л-грунт устидаги устунчалар 

устига ётқизилувчи пастки қават поллари; м,н,о-грунт устига ётқизилувчи 

масиф поллар; п,р,с-яхлит панеллар ва монолит плиталар устига ётқизилувчи 

поллар; 1-линолеум; 2-полимерцементли қоплама; 3-қум цементли текисловчи 

қатлам; 4-қум; 5-матоли асосли линолеум; 6-қайноқ мастикадаги ДВП; 7- 

паркет; 8-асфальт; 9-паркет тахта; 10-лага; 11-шпунтли пол тахтаси; 12-керамик 

плитка; 13-гидроизолятция; 14-тахта қистирма; 15-ғишт ёки бетон устунчалар; 

16-бетон тўшама; 17-цемент, мозаика, бетон ёки тош плиталар; 18-қайноқ 

битум суркамаси; 19-ёғоч плинтус; 20-ёғоч галтел; 21-цементли ёки керамик 

плинтус. 

 

 - томларни тубдан бошқа қуришда замонавий темирбетон 

конструкциялардан кичик қияликдаги томлар барпо этилади. Бунда бир неча 

вариантлардаги ечимлар кўзда тутилади: 

а) иситилмайдиган совуқ чордоқли бирлаштирилган том; 

б) иситилувчи чордоқли ёки техник қаватли бирлаштирилган том; 

в) кам қаватли бинолар учун совуқ чордоқли ёки чордоқсиз 

бирлаширилган том. [7]. 

 

3-расм. Томларни алмаштиришда қўлланилувчи конструкциялар: 

а-совуқ чордоқли нишабли томлар; б-совуқ чордоқли текис томлар; в-

иссиқ чордоқли текис томлар; г-бирлаштирилган ёпма; 1-тунука том; 2-шифир 

том; 3-темирбетон ёпма плитаси; 4,5-иситилувчи чордоқ ораёпмаси; 6-

қаватлараро ораёпма; д-ПРК типидаги қўш қобирғали том панели; е-худди 

шундай, ППС типидаги панел. 

